
Raks Aksağı

Mâhabbet Cür'âsın Nüş Et

Mâhabbet cür'âsın nüş et
Diğil yâ hû vü yâ men hû
Hezâr veş dem-be-dem cüş et
Diğil yâ hû vü yâ men hû

Eger bahr u eger berde
Hudâ zâhir çü her yerde
Gözünden ref'ola perde
Diğil yâ hû vü yâ men hû

Özün kamudan ednâ bil
Ko her ne derse desün il
Gubâr-ı gayrı dilden sil
Diğil yâ hû vü yâ men hû

Bu yolda varı hâk eyle
Libâs-ı 'ârı çâk eyle
Murâdıñ zat-ı pâk eyle
Diğil yâ hû vü yâ men hû

Güzer eyle bu 'âlemden
Haber bil sırr-ı Adem'den
Halâş ol hemın ile gamdan
Diğil yâ hû vü yâ men hû

Fenâ dünyâya aldanma
Bu mevcudât kalur şanma
Bu günü yarına salma
Diğil yâ hû vü yâ men hû

Eger müşkil eger âsân
Ola gör mazhar-ı ihsân
Kamûsu hazrete yek-sân
Diğil yâ hû vü yâ men hû

Bakup 'ibretle bu dehre
Erişdir katreni bahre
Tahammül eyle her kahre
Diğil yâ hü vü yâ men hû

Rumüz-ı mâ vesa'nîden
'Ata bul feyz-i akdesden
Nasib ala bu cân u ten
Diğil yâ hû vü yâ men hû

Ola ızmar-ı hû zahir
Bir olup evvel ü âhir
Fenâyi gâ-ib ü hâzır
Diğil yâ hû vü yâ men hû


